 Арынтаева Дидар Өнерқызы
қазақ тілі мен әдебиетінің мұғалімі
«№23 ЖББОМ» КММ
Қарағанды қаласы

Ертегілерді оқытуда әдіс-тәсілдерді пайдаланудың тиімді тәсілдері


Әдебиет-сөз өнері. Ал мектепте оқытылатын қазақ әдебиет пәні – өнер пәні. Ұлтымыздан шыққан дана да, дара ұлағатты тұлғаларымыз әдебиет пәнін адамтану, адам тәрбиелеу құралы деп таныған болатын. Ол жас ұрпаққа сөз маржандарынан жеміс жинауға ғана үйретпей, өмірдің қыр-сырын танытады. Әдебиет - адам жанына әдемілікті, әсемдікті, руханиятты ұялатады. Әдебиетті сүйіп оқыған азаматтан түбінде өмірдің қыр-сырын түсінетін, кез келген өмірдің қиылыстарынан мүдірмей өтетін, адам шығатыны сөзсіз.
Қазақ әдебиетін оқып-үйрену арқылы біз ұлтымыздың салт-дәстүрін, наным-танымын, психологиялық даму деңгейін танып білуге болады. Мектепте оқытылатын әр пәннің өз орны, өз маңызы бар. Ал қазақ әдебиеті пәні барлық пәндердің анасы деп айтатын болсақ, артық айтпаған болар едік. Өйткені, әдебиет арқылы біз әр түрлі тағдырларды оқып қана қоймай, оларды өз ой елегімізден өткізіп, жан-дүниемізбен берілеміз. Шығарма қаһармандарына жанашырлық, сүйіспеншілік сезімдерімен бірге жиіркеніш, наразылық сезімдерін де оята алады. Сонда көркем әдебиетті оқи отырып, әр оқырмандар өздерін жаңа қырларынан танып, өздерін қайта тәрбиелеу мүмкіндігіне ие болады. Бір ғана әдебиет пәнінің ішінен бейнелеу өнерін, дүниетануды, география пәнін, тарих пәнін т.б. танып-білуге болады. Әдебиет-ақыл-ойдың, салт-сананың дәрісі. Мектеп оқушысы әдебиет пәнін оқи отырып, өмірдің сан қырлы қатпарларынан, қиындықтар мен өткелдерінен ойша өтіп, өмір қиындықтарына дайындала береді. Сол сияқты  бақытты сәттерді де кейіпкерлермен бірге басынан өткеру мүмкіндігіне ие болады. Ал мектеп мұғалімі оқушыларға  әдеби талдау арқылы әр түрлі реңдегі эмоциясына, сезіміне әсер етеді, ойларына ой, пікірлеріне пікір қосып, жан дүниесін оятады. Әдебиетті оқуда, шығарманы түсініп-түйсінуде әсіресе, мәнерлеп оқу ерекше орын алады. Мәнерлеп оқу, ең алдымен, оқушылардың көркем туындыны барлық бітім-болмысымен толық түсіне білуге алып келеді. Ал көркем туындыны түсіне білу, әдеби талдауды жеңілдетеді. 
Әдеби талдау барысында мұғалім үнемі мәнерлеп оқуға аса назар аударғаны жөн болады. Кейіпкерлерге мінездеме бергенде, жазушы стилі, көркем тіл айналасында сөз болғанда, оны мәнерлеп оқусыз жүзеге асыру қиындық туғызады. Өзге тілді /орыс/ мектеп бағдарламасындағы ертегілер 5-6 сыныптарда оқытылады. Қай жанрда жазылған ертегі болсын, балалар оны ерекше қызығушылықпен оқиды. Балаларды тартатын –оның қиял-ғажайып оқиғалары, бас кейіпкерлердің басынан кешетін небір қызықты істері, батырлығы, жүректілігі сияқты қасиеттері. Ертегіні оқытуда аса көңіл  аударатын  
мәселелер төмендегідей:
-ертегінің жанрлық ерекшелігін таныту, әдеби-теориялық ұғымдар беру;
-сюжет пен композициядағы бір тұтастық;
-шығарманың ұйқаспен келуі, баяндау, суреттеу, портретпен келуі;
-шығармадағы бейнелі сөздердің мол кездесуі;
-ертегідегі сөздердің ұлтымыздың салт-санасымен, әдет-ғұрпымен бірге жасасып келе жатқан көнерген сөздердің кездесуі;
-ертегдегі психологиялық кейіпкердің арман-тілегі, жақсылықты, мәнді де, сәнді өмірді армандауы;
-ертегі кейіпкерлерінің қарапайымдылығы, ақылдылығы, данышпандылығы;
-адамдарға табиғат құбылысының жақтастығы сияқты мәселелерге аса көңіл бөлгенде ғана оқырман ертегіні бар жан дүниесімен сезіне алатындығына шүбә жоқ. 
Мектеп бағдарламасындағы ертегіні оқыту барысында қандай әдіс-тәсілдерді, оқыту формалары мен сабақ типтерін пайдаланған жөн болар екен деген сұрақ әр пән жетекшісін алаңдататыны белгілі. Менің практикамда ертегіні оқыта отырып, ең назар аударатын мәселе ертегі мазмұнын меңгерту керектігіне көз жеткіздім. Мазмұнды меңгерте отырып, оның негізіндегі идея, айтайын деген терең ой туралы ой қозғау. Мазмұнын меңгертуде мәнерлеп оқу, әңгімелеу, баяндау, мазмұны тұтас сақталынған толық жоспар, ең басты оқиғаға негізделген тұжырымды жоспар, бөлімдерге бөлу,бөлімдерге ат қою, сұрақтар мен тапсырмалар ойластыру. Оқушылардың қабілеттеріне байланысты деңгейлік тапсырмалар ойластыру сияқты жұмыстардың барлығы мұғалімнің мойнында. Орыс тілді мектептердің 6 сыныбында «Алтын сақа» ертегісі берілген Сол ертегіні оқыту жолдарын қарастырайық. 
Ертегі мазмұнын толық меңгерту, мәтінді оқыту мақсатында, әрі мұның оқушы мемлекеттік тілде оқығалы отырған тұңғыш көлемді шығарма екендігін ескерген мұғалім оны эпизодтарға бөліп, интерактивті тақтаға көрнект іетіп жазып қояды. Оқу, талдау барысында ол бөліктерге оқушыларға ат қойғызады. Ертегіні төмендегідей эпизодтарға бөлеміз:
І.        Байдың балаға зар болуы
ІІ.       Байдың жалмауыз кемпірге ұсталып қалуы
ІІІ.      Байдың басын арашалап қалу жолы
ІҮ.      Байдың баласын жалмауыз кемпірге ұстап беруі
Ү.       Жылқы мен баланың /табиғат/ арасындағы байланыс
ҮІ.      Бала мен жылқы малының айласы
ҮІІ.     Кемпірдің баланы қууы
ҮІІІ.    Сиқырлы тістер
ІХ.       Қотыр тайдың адалдығы
Х.        Мәуелі бәйтерек
ХІ.       Түлкілердің балаға көмек беруі
ХІІ.   Құстар. Қарлығаш-адамның досы
ХІІІ.  Адал иттер
ХІҮ.  Бала отбасымен қауышты
ХҮ.   Анасы үшін кек алмақ болған қыз
ХҮІ.  Баланың жалмауыз кемпірді өлтіруі
	Ертегі оқу барысында мұғалім: «Балалар,қазір мына эпизодтарды оқимыз,онда қандай оқиғалар болады екен,қане тыңдап отырайық,»-  деп, оқушылардың назарын үнемі тақтада жазылған эпизодтарға аударту қажет. Шығарманы оқып болғаннан кейін, әсіресе, орыс сыныптарында сұрақ беру арқылы қолма-қол баяндатып алу, кейінгі жұмыстардың дұрыс жүргізілуіне жол ашып беретіні сөзсіз.
Мәтін бойынша алдын ала дайындалған сұрақтар:
1. Ертегі қандай сөздер мен басталады?
2. Бай суға не үшін келеді?
3. Суда жүзіп жүрген өкпені бай немен түртеді?
4. Өз жанын сақтап қалғаны үшін бай жалмауыз кемпірге не ұсынады?
5. Жалмауыз кемпір байдан не сұрайды?
6. Бай баласын қалай, қай жерде бермек болады?
7. Бала қандай жылқыны мінетіндігі туралы кіммен ақылдасады?
деген сияқты сұрақтарға оқушылардың қолма-қол жауап бергендігі жөн болады. Мазмұндап болғаннан кейін, эпизодқа тақырып қою жұмысын жүргізу керек. Мұғалім эпизодтарға ат қоюда сол эпизодтың ең басты, негізгі оқиғасы төңірегінде қойылатындығы екендігін түсіндіреді. Ертегі мазмұнын меңгерту кезеңінде қызықты эпизодтарынан төмендегідей қойылым /инсценировка/ көрсетуге болады:
Мыстан кемпір: Қап, бәлем! Ұсталдың ба?
Бай: /көзі алақандай болып, шошып кетеді/ Жібер мені, жібер.
Мыстан кемпір: Жо-Жоқ, мен сені жіберсем,сен маған не бересің?
Бай: ат басындай алтын беремін. Қоя бер мені. Ойбай қылқынып барамын, бір отар қойымды берейін. Мен баймын ғой. Малым жанымның садақасы.
Мыстан кемпір:Жоқ.маған сенің алтыныңда,қойың керек жоқ.
Бай : Ендеше бір үйір жылқымды беремін.
Мыстан кемпір: Жоқ ,жоқ. Маған сенің жалғыз ұлың керек.
Бай: Қу,жаным-ай. Ұлымда жалғыз ғой, қайтейін берейін, берейін,жіберші мені.
Мыстан кемпір: Жарайды жіберейін, бірақ ұлыңды маған қалай ұстап бересің.
Бай: Ертең көшемін, сонда  баламның алтын сақасын жұртқа тастап кетейін, сен жұртта сол сақаның жанында отырасың. Ол осы сақаны алуға келгенде ұстап аласың.
	Инсценировка құрастыру – әдеби талдаудың тиімді тәсілдердің бірі. Бұл жұмыстар оқушылардың көркем мәтінді терең, әрі шығармашылық жолмен түсінуге игі ықпалын тигізеді. Сонымен қатар, сахна өнерлеріне деген қызығушылықтарын да арттырады. Инсценировка жасату сондай-ақ көркем мәтінді ыждағатпен,оймен оқуға, көркем мәтінді көз алдына келтіріп, бейнелі түрде қабылдауларына да әсерін тигізеді. 
	Қазақ әдебиеті сабағында бір ғана тақырыпты өткен уақытта әр түрлі әдіс-тәсілдерді, сабақ типін  мұғалім өз қалауынша өзгерте алады. Шығарма мазмұнын толық меңгергеннен кейін, ертегіге әдеби талдау жүргізіледі. Әдеби талдауды түсіндірмелі әдіс, проблемалық баяндау, сұрақ-жауап, практикалық тапсырмалар, әңгімелесу, пікірлесу, т.б. әдіс-тәсілдер арқылы оқушылардың өзін қатыстыра отырып,жүргізген дұрыс.
	Әдеби талдауды төмендегідей үлгі бойынша жасауға болады:

	Жоспар
	Мұғалім мен оқушы арасындағы өзіндік байланыс  /әдіс-тәсілдер/

	
- Ертегі – ауыз әдебиетнің бір саласы;

- Ертегінің тақырыптары, көтеретін мәселелері;

- Қиял-ғажайып ертегілерінің ерекшелігі;

-«Алтын сақа» ертегісіндегі фантастиккалық бейнелер;

- «Алтын сақа» ертегісінің негізгі идеясы;
- Ертегі кейіпкерлеріне / балаға, әкесіне/  мінездеме;

- Жалмауыз кемпірдің баланы таңдауы;

- Баланың - хабаршысы қарлығаш 
/ «Қарлығаштың құйрығы неге айыр»/ ертегісін талдау;

-Ит-жеті қазынаның бірі;

- Жақсылықтың жеңіске жетуі;

-Ертегінің көркемдік тілі, оқырманға түсініктілігі
	
Баяндау, әңгімелеу

Баяндау, сұрақ-жауап


Сұрақ-жауап, оқулықпен жұмыс


Оқулықпен жұмыс, ізденіс, сұрақ-жауап

Сұрақ-жауап

Баяндау, әңгімелеу,суреттеу


Ой қорыту, кейіпке кіру, әңгімелеу


Салыстыру, әңгімелеу


Баяндау, әңгімелеу




Практикалық жұмыс,




    Оқушыларды оқылған мәтінді оқып-талдап қана қоймай, ертегінің мән-мағынасын түсіну, оны өз бойынан өткізе алу, одан сабақ алу мақсатында мәтіннің мазмұнына сай сұрақтар ғана қойып шектелмей, оқушыға ой салатын проблеммалық сұрақтардың ұйымдастырылуы жөн болар еді. Проблеммалық сұрақтар оқушылардың ойлау белсенділіктерін арттырады. Білімді өз ынта-жігерімен, талабымен алуға жағдай жасайды. 
Мен өз сабағымда аталмыш ертегіге сай пробеммалық сұрақтарды төмендегідей үлгіде құрдым:

1. «Алтын сақа» енртегісі қандай ертегі, қандай оқиғаларға байланысты қандай ойды ұстанасың дәлелде
2. Ертегідегі қиял-ғажайып бейнені беріп тұрған кейіпкерлерді ата.
3. Ертегіні қиял-ғажайыптан басқа тағы қандай ертегі түріне жатқызуға болады?
4. Ертегі арқылы халық не айтпақ болды?
5. Ертегінің бас кейіпкері байдың баласының бойынан қандай жағымды қылықтар байқауға болады?
6. Байдың қандай қылығы сендер үшін наразылық сезімін туғызды?
7. Бала мінген жылқы малы мен бала арасындағы байланыс арқылы не байқауға болады?
8. Жалмауыз кемпірдің қызының бойынан жағымды қылық байқауға болады, болса қандай?
9. Ертегі соңы жақсылықпен аяқталады, шынайы өмірде жақсылық жамандықты жеңе ала ма?

Мектеп бағдарламасында 6 сыныпта «Алтын сақа» ертегісінен кейін Ә.Тәжібаевтың «Толағай» ертегісі берілген.  Осы ертегіні өтіп болғаннан кейін оқушылардың ертегі туралы білімдерін қорыту мақсатында екі ертегіні салыстыруға, екеуінен ортақ белгілер мен айырмашылықтар таба отырып, оқушылардың білімдерін бекіте түсуге болады. Әдеби ертегілерді оқытқанда, мына мәселелерге баса назар аудару керек:
		- Әдеби ертегінің авторы болатындығы, кейде аңызға айналған оқиғалардың негіз болатындығы туралы;
		- Ұқсастық, үндестік жақтары;
		- Ертегінің маңызы, тәрбиелік мәні.
		Халық ертегісі мен әдеби ертегіні салыстыра отырып, оқушылар өз ой-өрістерін шыңдап қана қоймай, ертегі кейіпкерлерінен үлгі-өнеге алады. 
		Ертегілерді оқытудағы басты мақсат – оқушыларды қанаттандырып, армандауға, қиялдауға баулу, жақсылықтан үміт күтуге болатындығына сендіру, жақсы өмірдің өзі білімділікпен, тапқырлықпен, батылдықпен келетіндігін айтып түсіндіру. 

